Održana javna tribina o procesu ustavnih promjena u BiH

27. novembar, 2011, hotel Drina, Bijeljina 

Ktatki izvještaj sa održane javne tribine
U organizaciji Foruma građana Tuzle u Bijeljini je održana javna tribina o procesu ustavnih promjena u Bosni i Hercegovini. Razgovarano je o implementaciji odluke Europskog suda za ljudska prava iz Strazbura u predmetu ˝Sejdić-Finci´, odluci Ustavnog suda BiH o ravnopravnosti konstitutivnih naroda na cijeloj teritoriji BiH, kao i o prijedlozima civilnog društva i političkih stranaka vezanih za ispunjenje ove obaveze, što je jedan od uslova za dobijanje statusa zemlje-kandidata za članstvo u Europskoj uniji.

Uvodničari na tribini su bili gdin Vehid Šehić, predsjednik Foruma građana Tuzle i doc.dr. Goran Marković.

Vehid Šehić je naglasio da se mora implemetirati odluka Ustavnog suda BiH o ravnopravnosti sva tri naroda na čitavoj teritoriji BiH. Ustav BiH se mora promijeniti kako bi građani ove države bili dovedeni u jednakopravan položaj. Kada je u pitanju rad ad hoc parlamentarmne komisije, Šehić je naglasio da će i eventualno donesene odluke biti podložne provjeri međunarodnih pravnih institucija.
Gdin Marković je rekao da je implementacija presude Suda u Strazburu nešto što Bosna i Hercegovina mora ispoštovati ali isto tako Parlament BiH ne bi trebao sada ulaziti u dublje ustavne reforme koje sada nisu moguće i tako možda ići na ruku onima koji nastoje da maksimalističkim težnjama podriju čitav sistem i onemoguće čak i implementaciju ove presude.  
Odziv i struktura učesnika
Javnoj debati se odazvalo oko 20 građana Bijeljine, predstavnika nvo-a i, sindikata i nacionalnih manjina.

Glavne primjedbe, diskusije i zaključci
· direktora Helsinškog odbora za ljudska prava u RS je zanimalo kako će Forum građana Tuzle obezbjediti dodatnu podršku za svoje amandmane. „Teško je animirati sve građane, čak i demokratske države to ne uspijevaju“, odgovorio je Šehić, „za promjene su u ovom trenutku najviše zainteresovane nacionalne manjine“ i tu građani trebaju pokazati solidarnost prema sugrađanima i dati svoju podršku. Ali kada dođemo do seta socijalnih prava, tada će i podrška biti veća, jer će postojati interes šireg kruga građana. 
· Predstavnik Saveza sindikata je istakao činjenicu da u ovoj državi veliki problem predstavlja to što je vlasništvo sredstava za proizvodnju u privatnim rukama. Ovo je komentirao dr. Marković, navodeći da postoji nekoliko izrađenih amandmana koji treba da ograniče ekonomsku moć pojedinih grupacija, ograničenje vlasništva, ojačavanje prava socijalne zaštite radnika i definisanje bih kao socijalne države čemu takođe težimo. Kada je u pitanju svojinsko pravni problem, tačno je da je u postojećem ustavu zaobiđen, privatna svojina je u prioritetu, pri tome se misli na privatni kapital, odnosno vlasništvo nad sredstvima za proizvodnu, a to pravo se u demokratskim državama ograničava u cilju zaštite opšteg dobra.

· Predstavnici nacionalnih manjina su istakli velike probleme u impelemntaciji projekta pomoći ovoj populaciji u izgradnji i obnovi kuća. Projekat je odobren ali Vijeće ministara nije ispoštovalo odluku, tako da niko ne dobija nikakvu pomoć.Vehid Šehić je komentarisao da sadašnje Vijeće ministara koje je u tehničkom mandatu ne može donositi nove programe, ali da je dužno da sve ranije odluke implementira, kao što je to slučaj sa ovim programom pomoći. U pitanju je istinska volja da se to zaista i učini.
· I na kraju prijedlog jedne pripadnice romske nacionalnosti: bit će problem dok god se ne izabere jedan predsjednik, koji će vladati jedan duži period, jer ovi kratkoročno izabrani gledaju samo svoj interes. Zagovaram vladanje jednog predsjednika koji će vladati 10 ili 20 godina.

Javnu debatu su pratili predstavnici lokalnih medija (BNTV i SRNA).

Prilog o održanoj tribini je emitovan na vijestima BN televizije istog dana.
Izvještaj je objavljen i na facebook stranici Foruma građana Tuzle.
